
IRAUNKORTASUNAREN INGURUMEN ALDERDIA LEGAZPIN

Hauxe da garapen iraunkorra: egungo belaunaldiaren behar
guztiak asetzen dituen baina bere beharrak asetzeko
etorkizuneko belaunaldien ahalmena kolokan jarriko ez

duen garapena. Brundtland txostena. 1987.NUESTRO FUTURO
COMUN.

INGURMENAREN IRAUNKORTASUNA, ZER DA?:

Ingurunea eta ingurumena errespetatzea eta gordetzea
Gutxiago eta hobeto kontsumitzea

Bizimodu egokia eta portaera-arauak hartzea
Planetako ingurumena errespetatzea

ETA HORRETARAKO PREST GAUDEN JAKIN BEHAR
DUGU HARTU BEHARREKO NEURRIAK HARTZEKO
(enpresek, administrazioak eta herritarrek) ETA ALDATU
BEHAR DENA ALDATZEKO.

ZER DA, INGURUMENAREN IKUSPUNTUTIK, UDALERRI IRAUNKORRA IZATEA?

Udalerri iraunkorra bere ondasun naturalak zaintzen eta babesten dituena da; halaber,
kontsumo arduratsua bultzatzen duena, hirigintza modu egokian planifikatzen duena,
erabakiak hartzean ingurumenaren ikuspegia zaintzen duena eta ingurumen arloko gaiak
interesa duten herritar guztien parte-hartzearekin aztertzen dituena.

Honako konpromisoak hartzen ditu bere gain:

Guztiok natur ondasun komunak erabiltzeko aukera berak izan ditzagun zaintzea, babestea
eta bermatzea:

x energia primarioaren kontsumoa murriztea eta energia garbien nahiz berriztagarrien kontsumoa
handitzea.

% uraren kalitatea hobetzea, ura aurreztea eta modu eraginkorragoan erabiltzea.

x biodibertsitatea indartzea eta areagotzea eta berdeguneak nahiz natur guneak zaintzea eta
gehiago sortzea.

% landa-lurra zaintzea eta babestea.

Legazpiko Udala e Euskal Herria Plaza, 1 e Tel. 943 73 70 30 ¢ Fax. 943 73 72 00 « 20230 LEGAZPI ¢ IFK: P-2005500-J
www.legazpiko-udala.info e legazpi.le@legazpi.net



LEGAZPIKO
UDALA

lurzoruaren kalitatea hobetzea, ekoizpen ekologikoko lurrak babestea eta nekazaritza nahiz
basogintza iraunkorrak sustatzea.

ingurumenean eta osasun publikoan kalteak eragiten dituzten faktoreen eragina murriztea:
isurketak airera, ur-kutsadura,....

paisaia-ingurumena baloratzea.

Baliabideak tentuz eta modu eraginkorrean erabiltzeko ohiturak erraztea eta suspertzea eta

kontsumo eta ekoizpen iraunkorrak sustatzea.

X

hobeto kontsumitu: hondakinak ekidin eta murriztea, gehiago birziklatzea eta berrerabiltzea,
dagoen araudiaren arabera eta teknologia hoberena erabiliz birziklatu ezin izan diren hondakinak
jardunbide egokien arabera kudeatzea eta tratatzea.

gutxiago kontsumitu: bizimodua aldatu, kontsumoak arrazionalizatzea, energia premiarik gabe
kontsumitzea saihestea eta energia-eraginkortasuna hobetzea kontsumitzen den lekuan.

beste gauza batzuk kontsumitu: kontsumo eta ekoizpen iraunkorrak biziki sustatzea, batik bat
etiketa ekologikoa duten produktuak, produktu organikoak eta bidezko merkataritzako
produktuak.

Hirigintza diseinatzen eta planifikatzen eginkizun estrategikoa izatea.

x

X

leku degradatuak eta bertan behera utzitakoak berreskuratzea eta berrerabiltzea.

hiriak neurrigabe handitzea eragoztea, hiri-dentsitate egokiak izatea eta hiriaren garapena ustiatu
diren lekuetara bideratzea berdeguneetara bideratu beharrean.

lurzoruaren erabilera mistoa bultzatzen duen hirigintza bermatzea, oreka lortzea lantokien,
etxebizitzen eta zerbitzuen artean eta bizilekuei lehentasuna ematea hirigunean.

gure hiriko kultur ondarea behar bezala gordetzen, berritzen eta berrerabiltzen dela ziurtatzea.

eraikuntza eta diseinu iraunkorrak egiteko eskakizunak ezartzea eta kalitate handiko arkitektura
bultzatzea eraikuntzako teknologia berriak indartuz.

hiri-ingurune atsegina eta abegikorra sortzea, pertsonei lehentasuna emango diena eta gizarte-
harremanetarako guneak bultzatuko dituena.

Mugikortasun iraunkorreko ereduak irmotasunez sustatzea.

X

motordun garraio pribatuarekiko mendekotasuna txikitzea eta guztien eskura dauden alternatiba
erakargarriak bultzatzea: red de transporte publico, gestién de los desplazamientos...

garraio publikoan, oinez eta bizikletaz mugitzen den jende-kopurua areagotzea.
emisio gutxi igortzen dituzten ibilgailuen erabilera bultzatzea.
hiriko mugikortasun iraunkorrerako plan integratuak garatzea.

garraioek ingurumenean eta osasun publikoan duten eragina murriztea.

Garapen iraunkorra lortzeko eta klima babesteko erantzukizuna gure gain hartzea.

% ikuspegi estrategiko eta integratu bat garatzea eta martxan jartzea klima-aldaketa arintzeko eta
berotegi-efektua eragiten duten gasen emisio-kantitatea iraunkorra izan dadin lan egitea.

x ingurumena babesteko politika gure politiken muinean sartzea energia-, garraio-, kontsumo-,
hondakin-, nekazaritza- eta basogintza-arloetan.

%« klima-aldaketak izan ditzakeen kausei eta eraginei buruzko kontzientzia handitzea (jarrerak
aldatzea sustatuko duten informazio- eta sentsibilizazio-kanpainak) eta prebentzio- eta
egokitzapen-ekintzak sartzea klima-aldaketari buruzko gure politiketan.

x mundu osoko ingurumenean eragiten dugun inpaktua murriztea eta ingurumen-justiziaren
printzipioa indartzea.

x ingurumenaren aldeko jokabide iraunkorragoak sustatuko dituzten araudiak egitea

x zerga sistema egokitzea, ingurumenaren aldeko jokabide iraunkorragoak sustatzeko xedearekin

2007ko maiatza

